
Azərbaycanın nüfuzlu ali məktəblə-
rindən biri - Sumqayıt Dövlət Uni-
versitetinin 55 illiyi yaxınlaşır. Bu 
ərəfədə universitetin müəllimi, iqtisad 
üzrə fəlsəfə doktoru, ömrünün 50 ili-
ni bu doğma təhsil ocağının divarları 
arasında gənclərimizin təhsilinə həsr 
etmiş Albert Tağıyevdən universitet, 
ən əsası isə İqtisadiyyat fakültəsinin 
yaranması və özünün burada fəaliy-
yəti haqqında fikirlərini bölüşməyi 
xahiş etdik. Albert müəllimlə müsahi-
bəni nəzərinizə çatdırırıq.
- Albert müəllim, necə oldu ki, 
taleyinizi Sumqayıt Dövlət Uni-
versiteti ilə bağladınız, fasiləsiz 
olaraq bu universitetdə işlədiniz?
- Etiraf edim ki, mənə Sumqayıt 
Dövlət Universitetinin (SDU) 55 
illiyilə əlaqədar müsahibə ver-
mək təklif edildikdə çox həyəcan 
keçirdim. Nədən başlamalı, uni-
versitetlə bağlı hansı əlamətdar 
günləri, inkişaf və tədrislə bağlı 
hansı məsələləri  yada salmaq və  
ən əsası universitetdə İqtisadiyyat  
fakültəsinin yaradılması və inkişa-
fı ilə əlaqədar olan  hansı faktları 
qeyd etməli olduğumu çox gö-
tür-qoy etdim. Həyəcanım səbəb-
siz deyil. Ömrünün 50 ilini uni-
versitetdə fəaliyyətdə olan və bu 
universitetlə paralel inkişaf edən 
və yetkinləşən bir insanın keçir-
diyi hissləri  anlamaq o qədər də 
cətin deyil.
Öncə SDU-nun və İqtisadiyyat fa-
kültəsinin yaranması və inkişafı ilə 
bağlı olan məsələlərə  diqqət ye-
tirək. SDU-nun inkişafı beş  mər-
hələdən keçmişdir: Azərbaycan 
Neft Kimya İnstitutunun (AzN-
Kİ) Sumqayıtda Tədris məntəqəsi 
(1961-1962),  AzNKİ-nin Sumqayıt 
filialı (1962-1975), AzNKİ-nin fili-
alı, eyni zamanda,  Sumqayıt Ali 
Texniki Təhsil məktəbi (ATTM) 
(1975-1992), Azərbaycan Sənaye 
İnstitutu (1992-2000) və Sumqayıt 
Dövlət Universiteti (SDU) (2000). 
İqtisadiyyat fakültəsi 1996-cı ildə 
yaradılmış, sonralar onun adı 
dəyişdirilərək “İqtisadiyyat və 
idarəetmə” fakültəsi adlandırıl-
mışdır. Fakültə yarananadək ilk 
iqtisadi kafedra - “Müəssisələrin 
iqtisadiyyatı və idarə edilməsi” 
kafedrası 1983-cü ildə yaradılmış-
dır. 1991-ci ildə universitetə mü-
həndis iqtisadiyyatı ixtisası üzrə 
tələbə qəbulu olmuşdur. 1996-cı 
ildə İqtisadiyyat fakültəsi yara-
dılmışdır və fakültənin ilk dekanı 
vəzifəsi mənə həvalə olunmuşdur.
- Bir qədər özünüz haqqında da-
nışın. Eşitdiyimizə görə, Siz riya-

ziyyatçısınız...
- Bəli, 1965-ci ildə  Azərbaycan 
Dövlət Universitetinin mexanika- 
riyaziyyat fakültəsinin riyaziy-
yatçı ixtisasını bitirmişəm. Odur 
ki, SDU-da əvvəlcə riyaziyyat, 
son ra isə mexanika  kafedrasında 
dərs keçirdim. Müəllim çatışmaz-
lığı səbəbindən elə olurdu ki, 500 
saatdan çox dərs keçməli olur-
dum. Nəhayət, 1974-cü ildə ştata 
keçərək, Kimya İstehsalının Ma-
şın Aparatları kafedrasına baş 
müəllim vəzifəsinə qəbul edildim. 
1980-ci ildə Avtomatika kafedra-
sına keçdim. Bu kafedrada tədris 
etdiyim əsas fənn indiki proqram-
laşdırma fənninin sələfi olan He-
sablama texnikasının mühəndis 
iqtisadi hesablamalarında tətbiqi 
idi. Bu fənn üzrə dos. V.A.Bala-
yevlə (hazırda Texniki Kiberne-
tika kafedrasının dosenti) birgə 
hazırladığımız metodik iş müvəf-
fəqiyyətlə AzNKİ-də tədrisdə is-
tifadə edilirdi. Nəhayət, 1983-cü 
ildə SDU-da “Müəssisənin iqtisa-
diyyatı, təşkili və idarə edilməsi” 
kafedrası yaradıldı. Mən həmin 
kafedraya dosent təyin olundum. 
Kafedra müdiri mərhum dosent 
A.Babayev idi. Bu kafedranın 
1988-1996-cı illərdə müdiri vəzifə-
sini mən icra etmişəm. Kafedranın 
əməkdaşları dos. Ə.X.Nuriyev 
(hazırda Azərbaycan Milli Elmlər 
Akademiyasının  müxbir üzvü), 
mərhum  dos. V.Məhərrəmov, baş 
müəllimlər B.İsayeva, M.Ələmmə-
dov, B.Orucəliyeva, İ.Əmirov və 
başqaları idi. Bu əməkdaşlardan 
B.Orucəliyeva və İ.Əmirov hal- 
hazırda da  SDU-nun İqtisadiyyat 
və idarəetmə fakültəsində uğurla 
çalışırlar. 
- Sumqayıt Dövlət Universitetinə 
gəlişinizin tarixi barədə bir qədər 
danışardınız...
- Mən Sumyayıt Dövlət Univer-
sitetinə 1967-ci ildə gəlmişəm. 
Həmin dövrdə Bakı şəhərində 
yerləşən Azərbaycan Dövlət Plan 
Komitəsinin nəzdində olan elmi 
tədqiqat İqtisadiyyat İnstitutun-
da işləyirdim. SDU-da yerli kad-
rlar çatışmırdı. Mən Sumqayıtda 
yaşayırdım. Universitetdə həmin 
vaxtlarda nə iqtisadiyyat ixtisasla-
rı üzrə qəbul vardı, nə iqtisadiyyat 
yönümlü kafedra, nə də İqtisadiy-
yat fakültəsi. Universitetin partiya  
komitəsinin katibi mərhum dos.  
N.Məmmədov işlədiyim Elmi 
Tədqiqat İnstitutunun direktoru-
nun yanına getmişdi və mənim 
SDU-ya keçməyimə  icazə vermə-

yi ondan xahiş etmişdi. İnstitutun 
direktoru - respublikada iqtisad 
elminin inkişafında xüsusi yeri 
olan mərhum professor M.Allah-
verdiyev mənim işdən çıxmağıma 
qəti etirazını bildirmişdi.  Həmin 
dövrdə SDU-da tədris yalnız ax-
şam qruplarında həyata keçirilir-
di və mənim də əsas iş vaxtından 
sonra dərs aparmağıma rəhbərlik 
razılıq vermişdi. Buna görə də hə-
min dövrdən saathesabı SDU-da 
dərs aparmalı oldum.
Bazar iqtisadiyyatına keçid şəra-
itində iqtisadi fənlər siyahısına 
ilk dəfə olaraq “Bazar iqtisadiy-
yatının əsasları” fənnini biz təklif 
etmişik. SDU-da  bu fənnə dair  
ilk dəfə B.İsayeva və İ.Əbdilovun 
həmmüəllifliyi ilə “Bazar iqtisa-

diyyatı haqqında” kitabını nəşr 
etdirmişik.
- Sumqayıt Dövlət Universite-
tində çalışdığınız illərdə hansı 
əlamətdar hadisələri qeyd etmək 
istərdiniz?
- Universitetin tarixində ən yad-
daqalan, xoş  hadisələrdən biri  - 
1980-1986-cı illərdə prof.  R.Ə.Əli-
yevin rəhbərliyi ilə universitetdə 
Sumqayıt Alüminium Zavodunda 
soyuducular üçün buxarlandırı-
cıların istehsal texnologiyasına 
robototexniki komplekslərin tət-
biqi istiqamətlərində elmi işlərin 
aparılması olmuşdur. Bu işlərə 
universitetin əksər kadrları cəlb 
edilmişdi.  O cümlədən mən də bu 
işlərin yerinə yetirilməsində  işti-
rak etmişəm. Həmin dövrdə ye-
rinə yetirilən  elmi işlərin nəticələ-
rinə görə, 10-dan çox texniki elmlər 
üzrə doktorluq və 20-dən çox na-
mizədlik dissertasiyası müdafiə et-
miş, müvafiq alimlik dərəcəsini al-
mışdılar. Etiraf etmək lazımdır ki, 
hal-hazırda mühəndislik fakültəsi-
nin kafedralarda çalışan əməkdaş-
larının 90%-dən çoxu həmin dövr-
də alimlik dərəcəsi alanlardır. 
Hələ “İqtisadiyyat və idarəetmə” 
fakültəsi yaranmamışdan əvvəl, 
1983-1996-cı illərdə Azərbaycanın 
bir sıra tanınmış iqtisadçı alimlərini 
SDU-da tədrisə cəlb edə bilmişdim.  
Bunlara misal olaraq, i.e.d., aka-
demik Ziyad Səmədzadəni, i.e.d., 
prof. Mahmud Tağıyevi, i.e.d., prof.  
Tərbiz Əliyevi, i.e.d., prof. Meh-
rəli Fərzəliyevi, i.e.d., prof. Məcid 
Axundovu, i.e.d., prof. Şəmsəd-
din Axundovu, i.e.d., prof. Gəncəli 
Gənciyevi və başqalarını göstərmək 
olar. Hal-hazırda da akademik Zi-
yad Səmədzadə universitetlə əmək-
daşlığını davam etdirir, SDU-nun 
Elmi Xəbərlər məcmuəsinin redak-
siya heyətinin üzvüdür. 
 - SDU-da fəaliyyətə başlayandan 
indiyə qədər elə bir hadisə olub-
mu, yaddaşınıza həmişəlik həkk 
olunsun? 
- Əlbəttə, olub. Bazar iqtisadiyya-
tına keçid dövründə Azərbaycan 
iqtisadçılarının bazar iqtisadiyya-
tına münasibətləri eyni deyildi.  
İki qrup qütbləşmə vardı. Birinci 

qrup bazar iqtisadiyyatının əley-
hinə, ikinci qrup isə bazar iqti-
sadiyyatına keçməyin tərəfdarı 
idi. Belə bir şəraitdə Azərbaycan 
Respublikasının Təhsil Nazirliyi 
qeyd etdiyimiz kitaba görə ba-
zar iqtisadiyyatı haqqında dərslik 
yaza biləcək bir şəxs kimi 1997-
ci ildə mənimlə dərslik yazmaq 
üçün  müqavilə bağladı. Mən ge-
cə-gündüz çalışaraq bir il ərzində 
bu kitabı hazırladım. Təhsil Nazir-
liyindən  məni Azərbaycan  Milli 
Elmlər Akademiyasının İqtisadiy-
yat İnstitutundan rəy almağa gön-
dərdilər.  Mən kitabın əlyazmasını 
AMEA-nın  İqtisadiyyat  İnstitutu-
na rəy üçün apardım.  Lakin ora-
da mənim yazdığım kitabı qəbul 
etmədilər.

- Sonra mən indiki Azərbaycan İq-
tisad Universitetinin  prorektoru ol-
muş, Milli Elmlər Akademiyasının 
müxbir üzvü mərhum T.Vəliyevin 
qəbulunda oldum. Teymur müəllim 
əlyazmanın mündəricatına baxdı və 
məndən soruşdu ki, siz kimsiniz? 
Mən SDU-da kafedra müdiri oldu-
ğumu bildirdim. Aradan 15 gün 
keçmişdi.  Məni yanına çağırtdırdı. 
Mən kabinetə daxil olarkən o, ayağa 
qalxaraq yanıma gəldi, məni qucaq-
layaraq bildirdi ki, Albert müəllim, 
siz çox yaxşı tədqiqatçısınız. Töv-
siyə edirəm ki, həmişə tədqiqat işilə 
məşğul olasınız. 
Sonra özünün yenicə  çapdan çıx-
mış kitabını mənə bağışlayaraq ki-
taba bu sözləri yazdı: “...İstedadlı 
bir tədqiqatçı kimi böyük uğurlar 
diləyirəm. Bu kiçik kitab hədiy-
yəmi Sizə təqdim etməyi özümə 
şərəf sayıram”. Teymur müəllimin 
“həmişə elmi-tədqiqat işilə məşğul 
olun” sözü bu gün də qulaqlarım-
da səslənir  və nə qədər ki, fiziki və 
zehni imkanlarım buna yol verir, 
bu işlə məşğul olacağam. Mənim 
ən böyük amalım ölkəmizin geniş 
əhali kütləsinin iqtisadi  dünyagö-
rüşünü, iqtisadi təfəkkürünü zən-
ginləşdirmək olub. Tale elə gətirib 
ki, iqtisadi müstəqilliyimizin qa-
zanılması, bazar münasibətlərinə 
keçid, innovasiya iqtisadiyyatının 
formalaşdığı bir dövrdə  yaşamı-
şam. Bu dövrün hər bir mərhələ-
sində iqtisadçı fikrinə, iqtisadçı sö-
zünə böyük ehtiyac var və indi də 
davam edir, xüsusilə, bazar mü-
nasibətlərinə keçidlə bağlı olaraq 
aparılan maarifləndirmə işlərində 
böyük həvəslə iştirak etmişəm. 
Buna əyani sübut kimi nəşr etdir-
diyim “Bazar iqtisadiyyatı haqqın-
da”, “Bazar iqtisadiyyatının əsas-
ları”, “Bazar iqtisadiyyatı termin-
ləri”, “Bazar iqtisadiyyatı: peşə və 
ixtisaslar”, “Azad iqtisadi zona”, 
“Müəssisələrin idarəedilməsi (qa-
baqcıl dünya təcrübəsindən)”, 
“Biznesin təşkili və idarəedilməsi” 
əsərləri  və Azərbaycan İqtisadçı-
lar İttifaqının mətbuat orqanı olan 
“İqtisadiyyat” qəzetində apardı-
ğım: “Müəssisələrin  rəqabətli-
lik  qabiliyyətinin yüksəldilməsi 

yolları”; “İdarəetmə üzrə qabaq-
cıl dünya təcrübəsindən”; “Biz-
nes planının işlənilməsi”; “Müəs-
sisələrin strateji idarəedilməsi”; 
“Biznesdə francayzinq dəstəyi” və 
s. rubrikalarda dərc edilən silsilə 
məqalələri göstərmək olar. Müasir 
iqtisadi inkişafın əsası olan “ İnno-
vasiya” və formalaşmaqda  olan 
“İnnovasiya  iqtisadiyyatı” haqqın-
da geniş rubrikalar qeyd edilən qə-
zetdə davam etməkdədir. 
Bu sahədə nəşr etdirdiyim “İnno-
vasiya siyasəti” (H.R.Köçərli ilə 
müştərək), “İnnovasiya menec-
menti” (İ.B.Əmirovla müştərək)  
və “İnnovasiya layihələrinin me-
necmenti” (F.Səfərovla müştərək) 
kitabları Azərbaycanın müxtəlif 
universitetlərində dərs vəsaiti kimi 

istifadə edilir. Ölkəmizdə əhalinin 
innovasiya fəallığının yüksəldil-
məsinə xidmət göstərmək məqsə-
dilə “İnnovasiya” seriyası altında  
10 kitabça nəşr etdirmişəm və bu  
ildən bu işə Azərbaycanın  tanın-
mış alimlərini cəlb etmək niyyə-
tindəyəm. 
Yeri gəlmişkən qeyd edim ki, son 5 
ildə innovasiya sahəsində nəşr et-
dirdiyim kitablara görə  Çin Xalq 
Respublikası, Türkiyə Cümhu-
riyyəti, Avropanın bir sıra inkişaf 
etmiş ölkələri və digər türkdilli  
ölkələrin təsis etdiyi Türk Dünyası 
Araşdırmaları Beynəlxalq (Ulus-
lararası) Elmlər Akademiyasının 
akademiki seçilmişəm və həmin 
Akademiyanın qızıl medalına la-
yiq görülmüşəm. 
Hal-hazırda Azərbaycan Azad 
İqtisadçılar İttifaqının Sumqayıt 
filialının sədri i.e.d. Q.O.Kəri-
movla  birlikdə həmsədriyəm. İlk 
dəfə 1992-ci ildə şəhərin inkişa-
fının gücləndirilməsi məqsədilə 
Sumqayıt  şəhərində Azad iqtisa-
di zona yaradılması barədə ideya  
irəli sürmüşəm. 
İşlədiyim müddətdə SDU-nun rəh-
bərliyi tərəfindən “Fəxri fərman-
lar” və Təhsil Nazirliyinin “Təhsil-
də fərqlənməyə  görə”  medalına 
layiq görülmüşəm. 1998-ci ildə “İq-
tisadiyyat və İdarəetmə” fakültə-
sində aparılan “ən yaxşı müəllim” 
müsabiqəsinin qalibi olmuşam.
2004-cü ildə “Vektor” Beynəlxalq 
Elmi Mərkəzi Mükafat Komitəsi-
nin qərarı ilə “Azərbaycanın Tanın-
mış Alimləri” Beynəlxalq Layihəsi-
nin qalibi olmuşam və “XXI əsrin 
Tanınmış Alimi” Beynəlxalq Dip-
lomu ilə təltif olunmuşam. 2006-cı 
ildə İqtisad elmində xidmətlərimə 
görə Türk Dünyası Araşdırmaları 
Uluslararası Elmlər Akademiyası-
nın fəxri professoru adına layiq gö-
rülmüşəm.  2012-ci ildə KİV Həm-
karlar təşkilatının keçirdiyi “Xalq 
ziyalısı” müsabi qəsinin laureatı 
olmuşam. SDU-da keçirdiyim gün-
lərimi qürur hissi ilə yad edirəm.
- 50 ildir bir məkanda, sizə doğ-
malaşan Sumqayıt Dövlət Uni-
versitetində işləyirsiz. Bu illər ər-
zində ən çox nəyə baxıb sevinmi-

siz, nəyə baxıb düşünmüsünüz 
ki, bu 50 il hədər getməyib?...
- Vaxt olub yüksək vəzifələrə, yük-
sək əməkhaqqı almağa dəfələrlə 
başqa təşkilatlardan  təkliflər al-
mışam, bəzən rəhbərlik tərəfindən 
xırda iradlara da məruz qalmı-
şam. Amma bütün bunlar mənim 
SDU-ya bağlılığımı qıra bilməyib. 
Hesab edirəm ki, doğma universi-
tetimizin inkişafının çiçəkləndiyi 
bir dövrdə orada fəaliyyət göstər-
mədən yaşamaq mənim üçün 
mümkün deyildir. 
Mənim SDU-da fəaliyyətim uzun 
müddət rəhbərlik etdiyim Menec-
ment kafedrasının işi ilə əlaqə-
dar  olub. Bu kafedrada işlədiyim 
müddətdə kafedra əməkdaşları ilə 
birlikdə həddindən çox zəhmət 

tutumlu işlər yerinə yetirmişik. 
Universitetdə dərs dediyim tələ-
bələrin müvəffəqiyyətlərini gör-
dükdə çox sevinirəm: baxın, on-
lardan Talıbov Natiq universitetin 
prorektorudur. Ağayev Ulduz 
Mühəndislik fakültəsinin; Əhmə-
dova Tamella Energetika və fizi-
ka fakültəsinin; Muradov Mahal 
Kimya fakültəsinin; Yəhyayeva 
Aynurə İqtisadiyyat və idarəetmə 
fakültəsinin dekanıdırlar. Onların 
tələbə vaxtlarında hər birinə fərdi 
yanaşmışam. Yəqin ki, onlar da 
bunu xatırlayırlar.  İqtisadiyyat 
və idarəetmə fakültəsinin profes-
sor-müəllim heyətinin 50%-ə yaxın 
hissəsinin müəllimi olmuşam. O 
cümlədən, İqtisadiyyat və idarəet-
mə fakültəsinin dekan müavini 
Mirzəbəyov Araz və İqtisadiyyat 
kafedrasının müdiri Mahmudova 
Lalə də tələbəm olmuşdur. 
- Sumqayıt Dövlət Universiteti-
nin 55 illiyi yaxınlaşır. Universi-
tetin zəngin tarixi var, gələcəkdə 
bu təhsil ocağını necə görmək 
istərdiniz?
- Universitetlə bağlı həyatımı nə-
zərdən keçirərək, onu fəxrlə yad 
etməyə haqqım olduğunu dərk 
edirəm və bu, məni daha gərgin, 
daha məhsuldar işləməyə sövq 
edir. Universitetin tarixinə nəzər 
saldıqda tam əmin olursan ki, o 
çox sürətli inkişaf yolu mərhələ-
sindədir: yeni-yeni ixtisaslar alı-
nır; yeni şöbələr yaradılır; profes-
sor-müəllim heyətinin strukturu 
yaxşılaşır; elmi dərəcə və elmi ad 
alanların  sayı günü-gündən ar-
tır; tədrislə əlaqədar bir sıra bey-
nəlxalq layihələr həyata keçirilir 
və s. Bütün bu müvəffəqiyyətlərin 
qazanılmasında universitet rəh-
bərliyinin əməyi, xüsusilə univer-
sitetin rektoru, professor Elxan 
Hüseynovun təşəbbüskarlığı və 
uzaqgörənliyi danılmazdır. Qeyd 
edilənlərə əsaslanaraq bu qənaətə 
gəlmək olar ki,  yaxın gələcək-
də Sumqayıt Dövlət Universiteti 
Azərbaycanın məşhur universitet-
ləri səviyyəsinə qalxacaqdır. 

“İQTİSADİYYAT”

UNEC-də növbəti tələbə rektor seçkiləri 
keçirilib. Açıq səsvermə yolu ilə keçirilən 
seçkilərin nəticələrinə əsasən, Maliyyə və 
mühasibat fakültəsinin III kurs tələbəsi 
Cabbar Hüseynov bir il ərzində universi-
tetin növbəti tələbə rektoru olacaq.  
UNEC-in rektoru, professor Ədalət 
Muradov yeni tələbə rektoru universi-
tet heyətinə təqdim edib.
Rektor bildirib ki, Azərbaycanda ilk 
dəfə olaraq UNEC-də tətbiq olunan 
tələbə rektor institutunun məqsədi 
tələbə özünüidarəetmə sisteminin 
yaradılması, şəffaf, səmərəli idarəet-
mə mexanizminin inkişafı, tələbələr-
lə universitet rəhbərliyi arasında 
əlaqələrin beynəlxalq təcrübə əsasın-

da müəyyənləşməsidir. Ə.Muradov 
qeyd edib ki, bununla tələbələr öz istək 
və tələblərini açıq surətdə ortaya qoya 
bilsinlər, tələbə dünyası ilə bağlı bütün 
məsuliyyəti öz üzərlərinə götürsünlər, 
tələbələrin intizam qaydaları belə onla-
rın təşəbbüsləri əsasında müəyyənləş-
sin və cəmiyyət kimi təşkilatlansınlar.
Rektor fəaliyyət müddəti bitmiş tələbə 
rektor Şahin Həsənovun bir il ərzində 
gördüyü işləri yüksək dəyərləndirib 
və onunla çalışmaqdan məmnunluğu-
nu ifadə edərək, tələbələrlə apardığı 
işləri təqdirəlayiq hesab edib.
Ə.Muradov yeni seçilən tələbə rekto-
ra tövsiylərini verib. UNEC-dəki ye-
niliklərin böyük əksəriyyətinin tələbə 

layihələri və təşəbbüsləri ilə həyata keçiril-
diyini vurğulayan rektor, tələbə təşkilatla-
rı ilə daha sıx şəkildə əməkdaşlıq etməyin, 
birgə layihələrin həyata keçirilməsinin 
önəmini vurğulayıb. UNEC tələbələrinin 
bilik yarışları və intellektual oyunlarda 
daha fəal iştirakının, cəmiyyətin tanınmış 
simaları ilə mütəmadi görüşlərin keçiril-
məsinin vacibliyini diqqətə çatdırıb.
Rektor Ş.Həsənovun üzərində çalışdı-
ğı “Tələbə senatı” və “Tələbə auditi” 
layihələrini C.Hüseynovun uğurla da-
vam etdirəcəyinə əminliyini bildirib.
Sonda Ş.Həsənov uğurlu fəaliyyətinə 
görə fəxri fərmanla təltif olunub. Ona 
dəstək göstərən tələbələrə isə təşək-
kürnamə təqdim edilib.


